
ITALIA. Lan ministroaren kontseilaria herenegun hil zuten, Bolognan; Poliziak ez du baieztatu BGk egin duen 

Brigada Gorriek hartu dute beren gain 
Marco Biagi aholkulariaren hilketa 
Silvio 8erlusconik 
«gizarte 
elkarrizketa» berriz 
abiatzeko eskatu die 
eragile sozialei 

Erredakzioa I DONOSTIA 

Herenegun gauean gertatutako 
Italiako Lan ministroaren ahol
kulari Marco Biagiren hilketa
ren ondoren, Italiako lehen 
ministro Silvio Berlusconik 
«gizarte elkarrizketari» berriz 
ekiteko eskatu zuen atzo. Hala, 
sindikatuei galdegin zien anto
latzen ari diren greba bazter
tzea eta negoziazio mahaira 
itzultzea. Haiek, berriz, greba 
bertan behera utzi edo aurrera 
segitu erabaki behar dute. Bes
talde, Brigada Gorriak erakun
de armatuak bere gain hartu 
zuen atzo Biagiren hilketa. 

Marco Biagi astearte gauean 
hil zuten, Bolognan, etxerako 
bidean zela. Moto batean ziho
azen bi lagunek gutxienez bi 
tiro egin zizkioten buruan Lan 
ministroaren aholkulariari. 
Biagi unean berean zendu zen. 
Atzo Brigada Gorriak taldeak 
-70eko hamarkadan sortua 
eta 1988-1989 arte oso akti
boa- II resto del Carlino egun
kariari eginiko dei batean bere 
burua aldarrikatu zuen egile
tzat. Poliziak, halere, ez du txin
tik esan errebindikazio az. 

Marco Biagi moderatutzatjo
tzen zuten, eta azkenaldian po
lemika eragin zuen kontratuen 
arloan malgutasuna defenda
tzen zuelako eta Berlusconiren 
zentro-eskuineko gobernuan 
Langileen Estatutuko 18. artiku
lua ezabatzeko asmoaren alde 

Erredakzioa I DONOSTIA 

Italiako Gobernuak larrialdi 
egoera aldarrikatu zuen atzo, 
Cataniako portura itsasontzi 
batean iritsitako etorkinen 
aferari aurre egiteko. Etor
kinak kanpaleku batera era
man dituzte, baina kritika 
gogorrak zabaldu dira haien 
kontra, eta haiek kanporatzea 
galdegin du Silvio Berlusconi
ren gobernuko kide Umberto 
Bossik. 

Joan den astelehenean Ira
ketikjalgitako ia mila kurdu 
ailegatu ziren Cataniako por
tura, Monica kargaontzian. 

agertu zelako. 18. artikuluak ga
larazi egiten du justifikatu gabe
ko arrazoi batengatik langileak 
kanporatzea. 

Hilketaren ondotik, Italiako 
lehen ministro Silvio Berlusco
nik «elkarrizketa sozialari» 
berriz lotzea galdatu zuen: 
«Marco Biagiren omenez -
elkarrizketa gizona zen-, eska
era formala egin diegu eragile 
sozialei negoziazioen bidera 
berehala itzultzeko. Iritzi guz
tiak negoziazio mahaian aur
keztu behar dira. Erantzukizun 
ekintza bat da». 

Halere, Berlusconik argi utzi 
zuen bere gobernuak Langileen 
Estatutuaren erreforman aurre
ra segitzeko asmoa duela. 

Sindikatuak eta greba 
Atentatuaren karietara, Italiako 
sindikatuek ez dute oraindik 

erabaki Langileen Estatutuaren 
erreformaren kontrako greba 
orokorra antolatzeko asmoekin 
segituko dutenetz. Sindikatuek 
heldu den apiriIerako zuten 
aurreikusia greba. Itxura bate
an, hiru sindikatu nagusiek 
entzungor egingo diote BerIus
coniren eskaerari. Dena den, 
Biagiren heriotzaren kontra 
protesta egiteko bi orduko 
lanuztera deitzea erabaki 
zuten. 

UIL sindikatuko buru Luigi 
Angelettiren ustetan, «greba 
orokorra gure agendatik landa 
geratu da orain». 

Biagiren hilketak hainbat 
erreakzio piztu ditu Italiako 
zein atzerriko politikarien arte
an. Iritzi gehienak bat datoz 
atentatuak oinarri politikoa 
duela. Orain hiru urte Lan 
ministroaren beste aholkulari 

bat -Massimo D' Antona- hil 
zuten , eta Brigada Gorriek 
hartu zuten beren gain hilketa 
hura, baina haien parte-hartzea 
oso argi ez da geratu. 

Italiako Barne ministro Clau
dio Scajolaren iritziz, hilketare
kin «izua eta estutasuna heda
tzen, zeinahi eztabaida baketsu 
eta ideien truke librea itotzen, 
elkarrizketa eta arrazoia ezaba
tzen eta Italiako gizartean arte
si sakona sortzen saiatu dira». 

Biagik iragan urteotan zen
tro-ezkerreko gobernuekin ere 
lan egin zuen, eta Italiako lehen 
ministro ohi eta egungo Euro
pako Batzordeko presidente 
Romano Prodiren lagun ona 
zen. Hala, Prodik Biagi gogora 
ekarri zuen atzo Bruselan: 
«Bere bizitza osoan gizarteko 
alde guztien arteko elkarrizke
tagatik lan egin zuen. Ez zuen 

Larrialdi egoera aldarrikatu du Gobernuak, 
Siziliara iritsitako etorkinen auziari heltzeko 
Guztiak ere Siziliako uhartetik 
kontinentera eraman dituzte, 
hain justu Bari hiriko behin
behineko kanpaleku batera. 
Bakoitzari jana eta arropa 
emateaz gain, asilo eskaerak 
bideratu bitartean identifika
zio zenbaki bana eman diete 
osasun arduradunek. 

Aldeko eta kontrako jarrerak 
Etorkinen aldeko zein aurkako 
iritziak zabaldu dira azken 
egun hauetan. Esate baterako, 

eSANAK 

SILVIO BERLUSCONI 
(Italiako lehen ministroa) 

«Biagiren omenez, 
eskaria egin diegu 
eragile sozialei 
negoziazioen bidera 
berehala itzultzeko» 

CLAUDIO SCAJOLA 
(Italiako Barne ministroa) 

«Izua hedatzen, 
eztabaida eta ideien 
trukea itotzen eta 
gizartean artesi sakona 
sortzen saiatu dira» 

ROMANO PRODI 
(Europako Batzordeko presidentea) 

«Biagik gizarteko 
aldeen arteko 
elkarrizketagatik 
lan egin zuen 
bere bizitza osoan» 

inoiz ahaztu garapenak eta 
gizarte justiziak, eragingarri ta
sunak eta elkartasunak elka
rren eskutik joan behar dutela». 

Italiako Gobernuak estatu hi
leta egingo dio Biagiri. 

Tentsio politikoaz inguratuta 
Italia tentsio politikoz gainezka 
dagoela gertatu da Biagiren 
aurkako atentatua. Zentro-es
kuineko zenbait buruk sindika
tuei egotzi izan diete tentsioa 
areagotzea. 

Polemikak polemika, zentro
ezkerreko buruek Gobernuari 
esaktu diote Biagiren heriotza 
politikoki ez erabiltzen saiatze
ko. Ildo horretan, Italiako iritzi 
publikoa polarizatu duen Ber
lusconiren zentro-eskuineko 
politikaren kontra borrokatze
ko eskubide osoa dutela berre
tsi dute. 

Carlo Azeglio Ciampi presi
denteak «gizatasun espiritua» 
galdegin du etorkinekiko. 
Gobernuko kide eta Lega 
Nordeko buru Umberto Bos
sik, berriz, zera esan du: 
«Nazkatua nago afera dela-eta 
isuri ohi diren negar-malko 
faltsuez». Etorkinak lehenbai
lehen kanporatzeko eskatu 
du Bossik. Berlusconi aginte
an dagoenetik etorkinen 
kanporaketak %30 goititu 
dira. 

Iturri batzuen arabera, lite
keena da etorkinez betetako 
itsasontzi gehiago Italiarako 
bidean izatea. 


